
 
 
 
 
 
 
 
 
 
 
 
 
 
 
 
 
 
 
 
 

 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ 
ᐊᕐᕌᒍᒧᑦ ᐃᓱᓕᑦᑐᒧᑦ ᑏᓴᕝᕙ 31, 2021 



2 

 
 

 
ᐱᒋᐊᙵᕐᓂᖓ ᒪᓕᒐᓕᕆᓂᕐᒧᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᖅ ᓄᓇᕘᒥ ᐱᒋᐊᓚᐅᖅᓯᒪᔪᖅ ᔮᓐᓄᐊᕆ 12, 2001 ᑕᒫᓂᒐᓚᓪᓘᓐᓃᑦ 

ᐊᐅᓪᓛᖅᑎᑕᐅᓚᐅᖅᑎᓪᓗᒋᑦ ᓄᓇᕗᒻᒥ ᐱᒻᒪᕆᐅᑏᑦ ᐱᖁᑎᒋᔭᐅᔪᑦ ᒪᓕᒐᓕᕆᓂᕐᒧᑦ ᑐᙵᕕᖓᓐᓂ ᓄᓇᑦᓯᐊᑉ.   

ᐱᔪᓐᓇᕐᓂᖃᕐᓂᖅ ᑐᙵᕕᒃ ᓴᖅᑭᖅᑕᐅᓯᒪᔪᖅ ᐱᔪᓐᓇᕐᓂᖃᖅᑎᑕᐅᑦᓱᓂᓗ ᐃᓚᖓᓂ VII−ᒥ ᒪᓕᒐᓕᕆᓂᒻᒪᕆᒻᒧᑦ ᒪᓕᒐᕐᔪᐊᕐᒥ, RSNWT 
1988, ᐊᒻᒪᓗ c. L-2, (“ᒪᓕᒐᕐᔪᐊᖅ”) ᑕᐃᒫᒃ ᐋᖅᑭᒋᐊᖅᑕᐅᓯᒪᒻᒪᑦ ᓄᓇᕗᒻᒧᑦ ᑐᙵᕕᐅᑦᓱᓂ ᑎᑎᕋᖅᓯᒪᔪᖅ 76.05 
ᓄᓇᕗᒻᒥ ᒪᓕᒐᕐᔪᐊᕐᒥ (ᑲᓇᑕ).   

ᑲᑎᒪᔩᑦ ᑐᙵᕕᐅᑦᓱᓂ ᑎᑎᕋᖅᓯᒪᔪᖅ 52 ᒪᓕᒐᕐᔪᐊᕐᒥ, ᐊᐅᓚᓂᖏᑦ ᑐᙵᕕᐅᑉ ᐊᐅᓚᑕᐅᔪᑦ ᑲᑎᒪᔨᓄᑦ ᓯᑕᒪᐅᑦᓱᑎᒃ 
ᑲᑎᒪᔩᑦ ᑎᓕᔭᐅᓯᒪᔪᑦ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᓄᑦ ᓄᓇᕗᒻᒥ (“ᑲᑐᔾᔨᖃᑎᒌᑦ”) ᐃᓚᒋᔭᐅᔪᖁᑎᒥᓐᓂᒃ ᐊᒻᒪᓗ 
ᐊᑕᐅᓯᖅ ᑲᑎᒪᔨ ᑎᓕᔭᐅᒋᐊᓕᒃ ᒥᓂᔅᑕᒧᑦ. ᐊᑖᓂ ᒪᓕᒐᔪᐊᑉ, ᑲᑎᒪᔩᑦ ᐱᔪᓐᓇᕐᓂᖃᖅᑐᑦ ᖃᓄᖅᑑᕈᑎᖃᕐᓂᕐᒥᒃ 
ᐃᓗᓕᓕᒫᖏᓐᓂᒃ ᐊᐅᓚᑕᐅᓂᖓᑕ ᐊᕐᕌᒍᑕᒫᓪᓗ ᐅᓂᒃᑳᖃᑦᑕᕆᐊᖃᖅᓱᑎᒃ ᐊᐅᓚᓂᖏᓐᓂᒃ ᑲᑐᔾᔨᖃᑎᒌᓄᑦ.   

 
ᑲᑎᒪᔩᑦ ᑐᙵᕕᒻᒥ ᑏᓴᕝᕙ 31, 2021: 

 
ᑎᓕᔭᐅᓯᒪᔪᑦ ᑲᑎᒪᔨᐅᓂᕐᒧᑦ ᑲᑐᔾᔨᖃᑎᒌᓄᑦ: ᓯᐊᕋ ᐊᕐᓇ’ᓈᖅ ᐃᑦᓯᕙᐅᖅ, ᔭᓗᓇᐃ 
  (ᐅᑦᑑᕝᕙ 2020−ᒥᓂᑦ) 
 ᑲᐃᔪᓪ ᑎᔭᖕ ᑲᑎᒪᔨ, �ᐊᓕᕚᒃᔅ 
 ᐃᒪᒻ ᑭᐅᕈᓪ ᑲᑎᒪᔨ, ᐃᖃᓗᐃᑦ 
 ᐄᕙ ᑕᔅ ᒍᕇᓐ ᑲᑎᒪᔨ, ᔭᓗᓇᐃ 

 
 

ᑎᓕᔭᐅᓯᒪᔪᖅ ᒥᓂᔅᑕᒧᑦ: ᐃᓐᓄᑦᓯᒪᙱᑦᑐᖅ ᑲᑎᒪᔨ, ᑕᖅᑳᙵᑦ ᑭᒡᒐᖅᑐᐃᔨ,
  ᐃᖃᓗᐃᑦ
ᑐᙵᕕᒻᒥᒃ ᐊᐅᓚᑦᓯᔨ: ᓇᓕᓂ ᕙᑕᐱᓕ  

ᑕᒻᒪᖅᓯᒪᔪᖅᓯᐅᖅᑏᑦ ᑕᒻᒪᖅᓯᒪᔪᖅᓯᐅᑎᖏᑦ ᑐᙵᕕᐅᑉ EPR ᔭᓗᓇᐃᒥ ᑮᓇᐅᔭᓕᕆᔨᒻᒪᕆᓐᓄᑦ ᑎᒥᐅᔪᖅ, 
ᑮᓇᐅᔭᓕᕆᔨᒋᔭᐅᑲᐃᓐᓇᐸᑦᑐᑦ, ᔭᓗᓇᐃ, ᓄᓇᑦᓯᐊᖅ.  

 
ᑐᑦᑕᕐᕕᒃ ᐃᓄᐃᑦ ᑐᑭᓯᒋᐊᒃᑲᓐᓂᕈᒪᔪᑦ ᐊᐅᓚᓂᖏᓐᓂᒃ ᑐᙵᕕᐅᑉ ᐊᒻᒪᓗ ᑐᑦᓯᕋᕐᓂᒥᒃ ᐊᐃᑦᑑᑕᐅᔪᓂᒃ ᑐᙵᕕᒻᒥᒃ 

ᐊᐱᖅᑯᑎᒥᓐᓂᒃ ᓯᕗᒧᐊᑦᑎᑦᓯᒍᓐᓇᖅᑐᑦ ᐅᕗᖓ:   
ᓄᓇᕗᒻᒥ ᒪᓕᒐᓕᕆᓂᕐᒧᑦ 
ᑐᙵᕕᒃ  
ᐅᕗᖓ: ᓇᓕᓂ ᕙᑕᐸᓕ 
ᑎᑎᖅᑲᒃᑯᕕ 69 
ᐃᖃᓗᐃᑦ, 
ᓄᓇᕗᑦ   
X0A 0H0 
ᐅᖄᓚᐅᑖ: (867) 979-2330 
ᓱᑲᑦᑐᒃᑯᑦ: (867) 979-2333 
ᖃᕆᑕᐅᔭᒃᑯᑦ: administrator@nulf.ca 

ᓇᓗᓇᐃᔭᐃᓂᖅ 

ᒪᓕᒐᓕᕆᓂᕐᒧᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᖅ ᓄᓇᕘᒥ ᓴᖅᑭᖅᑕᐅᓯᒪᔪᖅ ᐊᖅᑯᑕᐅᑦᓱᑎᒃ ᑲᑎᖅᓱᖅᑕᐅᓯᒪᔪᑦ ᒪᓕᒐᓕᕆᓂᒻᒪᕆᒻᒧᑦ 
ᒪᓕᒐᕐᔪᐊᖅ (ᒪᓕᒐᕐᔪᐊᖅ).  ᐊᖅᑯᑕᐅᑦᓱᑎᒃ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓄᓇᕗᒻᒥ (“ᑲᑐᔾᔨᖃᑎᒌᑦ”), ᓄᐊᑦᓯᓲᖑᔪᒍᑦ ᐊᐅᓚᑦᓯᑦᓱᑕᓗ 
ᑮᓇᐅᔭᓂᒃ ᓴᐳᓐᓂᐊᖅᑎᓂᒃ ᐱᓯᒪᔪᒥᒃ ᐃᖅᑲᓇᐃᔭᖅᑐᓂᒃ ᓄᓇᕗᒻᒥ. ᑎᓕᔭᐅᓯᒪᔪᒍᑦ ᓯᕗᕙᖅᑎᑦᓯᖁᔭᐅᓪᓗᑕ ᖃᑦᓯᒐᓛᓂᒃ ᒪᓕᒐᕐᓄᑦ 
ᐊᑦᑐᐊᔪᓂᒃ ᑎᑭᐅᑎᔭᐅᒍᒪᔪᓂᒃ, ᑕᐃᒫᒃ ᓇᓗᓇᐃᖅᑕᐅᓯᒪᒻᒪᑕ ᒪᓕᒐᕐᔪᐊᕐᒥ.   

ᑐᙵᕕᐅᑦᓱᓂ ᑎᑎᕋᖅᓯᒪᔪᖅ 57(2) ᒪᓕᒐᕐᔪᐊᕐᒥ, ᓴᐳᓐᓂᐊᖅᑎᓕᒫᑦ ᐃᓚᒋᔭᐅᔪᑦ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᓄᑦ 
ᑲᔪᓯᑎᑦᓯᒋᐊᓖᑦ ᕿᑐᕐᖏᐅᕈᓐᓇᖅᑐᓂᒃ ᐸᐸᑕᐅᔪᓂᒃ. ᕿᑐᕐᖏᐅᕈᑕᐅᔪᑦ ᑮᓇᐅᔭᐅᔪᓄᑦ ᐸᐸᑕᐅᔪᓂ ᑐᓂᔭᐅᒃᑲᓐᓂᕆᐊᖃᖅᑕᖅᑯᑦ 
ᑐᙵᕕᐅᔪᒧᑦ. ᑭᓯᐊᓂᓕ, ᑐᙵᕕᐅᔪᖅ ᐱᒋᐊᖅᑎᑕᐅᓚᐅᖅᓯᒪᒻᒪᓂᑦ, ᕿᑐᕐᖏᐅᕈᑎᖃᓗᐊᖅᓯᒪᙱᑦᑐᑦ ᐸᐸᑕᐅᔪᑦ ᓄᓇᕗᒻᒥ. 
ᐃᓪᓗᐊᓅᖓᒍᓐᓇᖅᓱᓂ, ᑲᑐᔾᔨᖃᑎᒌᑦ ᓄᐊᑦᓯᕙᒻᒥᔪᑦ ᐃᓚᒋᔭᐅᔪᓕᒫᓂᒃ ᐸᐸᑕᐅᑎᑦᓯᒋᐊᑐᙱᑦᑐᓂᒃ (ᓲᕐᓗ ᒐᕙᒪᒃᑯᓐᓂ ᐃᖅᑲᓇᐃᔭᖅᑏᑦ). 
ᕿᑐᕐᖏᐅᕈᑕᐅᔪᑦ ᐱᒻᒪᕆᐅᑎᓅᖓᔪᓪᓗ ᑮᓇᐅᔭᑦᑎᓐᓂᒃ ᐊᑐᖅᑕᐅᓲᑦ ᐅᑯᓄᖓ:   

 

I. ᐊᐅᓚᑦᓯᔾᔪᑕᐅᑦᓱᑎᒃ ᐃᑲᔪᕈᑕᐅᑦᓱᑎᓪᓗ ᖃᐅᔨᓴᕐᓂᐅᔪᓄᑦ ᐃᓱᒪᓕᐅᕈᑎᓄᓪᓗ ᒪᓕᒐᐃᑦ ᐋᖅᑭᒋᐊᖅᑕᐅᓂᖏᓐᓄᑦ 
ᐱᕙᓪᓕᑎᑦᓯᓂᕐᒧᓪᓗ ᐊᐅᓚᑕᐅᓂᖓᓂᒃ ᒪᓕᒐᓕᕆᓂᐅᑉ,  

II. ᐃᑲᔪᖅᑐᐃᒍᑏᑦ ᓴᖅᑭᑦᑕᐅᓂᖏᓐᓂᒃ, ᑲᔪᓯᑎᑕᐅᓂᖏᓐᓂᒃ ᐊᐅᓚᓂᖏᓐᓂᓪᓗ ᒪᓕᒐᕐᓅᖓᔪᓂᒃ ᐅᖃᓕᒫᕐᕖᑦ, 

III. ᐃᑲᔪᖅᑐᐃᓂᖅ ᒪᓕᒐᐃᑦ ᐃᓕᓐᓂᐊᖅᑕᐅᓂᖏᓐᓂᒃ ᖃᐅᔨᒪᓂᖏᓐᓂᓪᓗ ᐃᓚᒋᔭᐅᔪᑦ ᐊᒻᒪᓗ ᐃᓄᐃᑦ ᓄᓇᕗᒻᒥ ᐊᒻᒪᓗ 
ᐊᑐᐃᓐᓇᐅᑎᖅᓯᓂᖅ ᐃᓕᓐᓂᐊᕋᑦᓴᓂᒃ ᐃᓪᓗᓂᓪᓗ ᑕᒪᓐᓇ ᐱᔾᔪᑕᐅᓪᓗᓂ,  

 
IV. ᑐᓂᓯᖃᑦᑕᕐᓂᖅ ᐃᑲᔫᑎᓂᒃ ᓵᓚᖃᐅᓯᐊᓂᓪᓗ ᐃᓕᓐᓂᐊᖅᑕᐅᓂᖓᓄᑦ ᒪᓕᒐᐅᑉ ᐅᕝᕙᓘᓐᓃᑦ ᐊᑦᑐᐊᔪᑦ ᐃᓕᓐᓂᐊᕋᑦᓴᐃᑦ, 

ᐊᒻᒪᓗ 

V. ᐃᑲᔪᖃᑦᑕᕐᓂᖅ ᒪᓕᒐᕐᓅᖓᔪᓄᑦ ᐊᐅᓚᓂᐅᔪᓂᒃ, ᐅᑎᖅᑎᑦᓯᓂᕐᒧᑦ ᐋᖅᑭᒋᐊᕆᓂᒃᑯᑦ ᐊᐅᓚᓂᐅᔪᓄᑦ ᐊᒻᒪᓗ 
ᑕᐃᒪᐃᑦᑐᒐᓚᓐᓅᖓᔪᓄᑦ ᐊᐅᓚᓂᐅᔪᓄᑦ.  

 

ᑎᓕᔭᐅᔾᔪᑎ

ᑲᑎᒪᔩᑦ 
 

ᐊᑎᕋ ᓯᐊᕋ ᐊᕐᓇ’ᓈᖅ ᐃᑦᓯᕙᐅᑕᕆᔭᐅᓪᓗᖓᓗ ᑲᑎᒪᔨᖏᓐᓄᑦ ᓄᓇᕗᒻᒥ ᒪᓕᒐᓕᕆᓂᕐᒧᑦ ᑐᙵᕕᐅᑉ. ᑎᓕᔭᐅᒋᐊᙵᓚᐅᖅᓯᒪᔪᖓ 
ᑲᑎᒪᔨᓄᑦ ᐅᑭᐊᖓᓂ 2018 ᐃᑦᓯᕙᐅᑕᐅᓯᒪᓕᖅᓱᖓᓗ ᐅᑦᑑᕝᕙ 2020-ᒥᓂᑦ. ᑐᙵᓱᑦᑎᓯᒪᕙᕋ ᐱᕕᑦᓴᖃᕐᓂᐅᔪᖅ ᑲᔪᓯᑎᑦᓯᓂᕐᒥᒃ 
ᐱᒻᒪᕆᐊᓗᒻᒥᒃ ᐃᖅᑲᓇᐃᔮᖑᒋᐊᓕᒻᒥᒃ ᑐᙵᕕᐅᑉ ᐊᑑᑎᔭᖓᓂᒃ ᑲᒪᒋᔭᒥᓂ ᓄᑖᕐᒥ. ᑐᕌᖅᑕᕆᔭᕋ ᐃᑦᓯᕙᐅᑕᐅᓪᓗᖓ ᐊᑦᓱᖐᓂᖅ 
ᑮᓇᐅᔭᒃᑲᓂᕐᓂᒃ ᑎᒥᐅᔪᒧᑦ, ᓯᕗᕙᖅᑎᐸᓪᓕᐊᓗᒍᓗ ᐅᐸᓗᖓᐃᔭᐅᑎᓄᑦ ᐸᕐᓇᐅᑏᑦ ᑎᓕᔭᐅᔾᔪᑎᒋᓯᒪᔭᖏᓂᓪᓗ ᑐᙵᕕᐅᔫᑉ.  

ᓯᑕᒪᓂᒃ ᐊᕐᕌᒍᓂᒃ ᐃᓚᒋᔭᐅᓚᐅᖅᓱᓂ ᑐᙵᕕᒻᒧᑦ, ᐃᓚᒋᔭᐅᔪᖁᑎᕗᑦ, ᓖᓴ ᑐᑐ, ᓄᖅᑲᔪᔪᖅ ᑲᑎᒪᔨᓂᒃ ᐅᑭᐊᖓᓂ 2021. ᑭᒡᒐᖅᑐᕐᓗᒋᑦ 
ᒪᓕᒐᓕᕆᓂᕐᒧᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᖅ ᓄᓇᕘᒥ ᑲᑎᒪᔨᖏᑦ: ᖁᔭᓐᓇᒦᒃ ᓖᓵ, ᐃᖅᑲᓇᐃᔮᕆᓚᐅᖅᑕᓐᓄᑦ ᐅᕙᑦᑎᓐᓅᖓᑦᓱᑎᑦ. 
ᐅᖃᐅᓯᕆᖃᑦᑕᖅᓯᒪᔭᑎᑦ ᐊᑑᑎᖃᓪᓚᕆᑦᑐᓪᓗ ᐃᓱᒪᒋᓯᒪᔭᑎᑦ ᑭᖑᓂᖃᓈᕆᔭᐅᓪᓚᕆᓐᓂᐊᖅᑐᑦ. ᐅᓪᓗᒥᒧᑦ, ᒪᓕᒐᕐᓂᒃ ᑐᙵᕕᐅᔪᒥ 
ᐃᓚᒋᔭᐅᔫᑉ ᐃᓂᖓ ᐃᓐᓄᓚᐅᖅᓯᒪᙱᑦᑐᖅ.  

 
ᐊᒻᒪᓗ, ᑐᙵᕕᐅᔪᖅ ᑐᙵᓱᑦᑎᑦᓯᓯᒪᔪᖅ ᑲᑎᒪᔨᑖᖅᑲᐅᒥᒃ, ᐊᒪᓐ ᑭᐅᕈᓪ, ᓴᐳᓐᓂᐊᖅᑎ ᒐᕙᒪᒃᑯᖏᓐᓂ ᓄᓇᕗᑦ 
ᒥᓂᔅᑕᐅᕕᖓᑦᑕ ᐃᖃᓗᓐᓂ.  
 
ᑕᐃᒪᐃᓕᖓᒐᓗᐊᖅᑎᓪᓗᒋᑦ ᓄᕙᓐᓇᕐᔪᐊᖅ−19−ᒧᑦ ᐊᐳᖅᑕᕐᕖᑦ, ᑐᙵᕕᒻᒥ ᑲᑎᒪᔨᖏᑦ ᑲᑎᒪᓂᖃᔪᔪᑦ 
ᓯᑕᒪᐅᔪᖅᑐᐃᕋᖅᓱᑎᒃ ᐊᕐᕌᒍᒥ.  

 
 
 
 

ᐅᓂᒃᑳᖏᑦ ᐃᑦᓯᕙᐅᑕᐅᑉ

ᓘᓯᐊᓐ ᐅᑲᓕᐊᓐᓄᑦ ᐃᓕᑕᕆᔭᐅᔾᔪᑏᑦ ᒪᓕᒐᕐᓅᖔᔪᓄᑦ ᒪᓕᒐᕐᓂᓪᓘᓐᓃᑦ 
ᐃᓕᓐᓂᐊᕐᓂᕐᒨᖓᔪᓄᑦ  

 

ᓘᓯᐊᓐ ᐅᑲᓕᐊᓐᓄᒃ ᐱᒃᑯᒋᔭᐅᑦᓯᐊᖅᓱᓂ ᐃᓅᑦᓱᓂ ᐃᓄᑐᖃᕆᔭᐅᓯᒪᔪᖅ, ᐃᓅᒍᓐᓃᓚᐅᖅᓯᒪᔪᖅ ᓯᑦᑕᕝᕙ 29, 2007−ᒥ. ᐃᓅᓂᕐᒥᓂ, 
ᒥᔅᑕ ᐅᑲᓕᐊᓐᓄᒃ ᐃᖅᑲᓇᐃᔭᖃᑦᑕᖅᓯᒪᔪᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐅᖃᐅᔾᔨᒋᐊᖅᑎᐅᑦᓱᓂ ᒐᕙᒪᒃᑯᖏᓐᓂ ᓄᓇᕗᑦ 
ᒥᓂᔅᑕᐅᕕᖓᓐᓂ ᒪᓕᒐᓕᕆᔨᒃᑯᑦ ᐃᖃᓗᓐᓂ. ᐃᓕᓐᓂᐊᑎᑦᓯᔨᐅᓯᒪᒻᒥᔪᖅ ᐃᓄᐃᑦ ᒪᓕᒐᖏᓐᓂᒃ ᐅᖃᐅᔾᔨᒋᐊᖅᑎᐅᓯᒪᑦᓱᓂ ᐊᑭᑦᓯᕋᖅ 
ᒪᓕᒐᕐᓂᒃ ᐃᓕᓐᓂᐊᖅᑐᓄᑦ. ᑐᙵᕕᐅᔪᖅ ᐃᖅᑲᐅᒪᓂᖃᑦᓯᐊᕈᒪᕗᖅ ᓘᓯᐊᓐᒥᒃ ᑖᑦᓱᒧᖓ ᐊᐃᑦᑑᑕᐅᔪᒧᑦ ᐱᔪᑦᓴᐅᔪᓄᑦ ᐃᓄᓐᓄᑦ 
ᐃᓕᓐᓂᐊᖅᑐᓄᑦ ᐃᓗᓕᖏᓐᓂᒃ ᑐᙵᕕᐅᔫᑉ.  

ᓯᑕᕝᕙ 2021−ᖑᑎᓪᓗᒍ, ᑲᑎᒪᔩᑦ ᖁᕕᐊᓱᓪᓚᕆᔪᕗᑦ ᑐᓂᓯᒋᐊᑦᓴᖅ ᐊᑕᐅᓯᕐᒧᑦ ᐱᔭᕆᐊᖃᒻᒪᕆᑦᑐᒧᑦ, ᐃᓕᓐᓂᐊᕇᕋᑖᖅᓯᒪᔪᖅ ᓄᓇᕗᒻᒥ 
ᒪᓕᒐᓕᕿᓂᕐᒥᒃ ᑖᑦᓱᒪᙵᑦ ᓵᓚᖃᐅᓯᐊᖅᓱᓂ. ᑐᑦᓯᕋᖅᑐᖅ ᑕᑯᑦᓴᐅᑎᑦᓯᓯᒪᔪᖅ ᐊᑭᓂ ᑐᓂᒪᓂᖃᕐᓂᕐᒥᓂᒃ ᓄᓇᕗᒻᒥ 
ᐃᖏᕐᕋᓂᖃᑦᓯᐊᖁᕙᕗᓪᓗ ᐊᐅᓪᓛᐸᓪᓕᐊᑎᓪᓗᒋ ᒪᓕᒐᓕᕆᓂᕐᒧᑦ.  

 
 
 

ᐃᓘᓐᓇᐃᓐᓅᖓᔪᑦ ᐊᐃᑦᑑᑏᑦ 
 
 
ᕿᒥᕐᕈᔭᐅᖃᑦᑕᖅᑐᑦ ᐃᓘᓐᓇᐃᓐᓅᖓᔪᓂᒃ ᐊᐃᑦᑑᑎᓂᒃ ᑐᑦᓯᕋᐅᑏᑦ ᐊᐅᓚᓂᖓᑦ. ᑕᒪᓐᓇ ᕿᒥᕐᕈᓂᖅ ᐊᐅᓚᓂᐅᔪᒥᒃ 
ᓄᖅᑲᐅᒥᑎᑦᓯᒍᑕᐅᓯᒪᙱᑦᑐᖅ ᑐᑦᓯᕋᖅᑐᓂᒃ. ᐱᔭᕇᓕᖅᑕᕗᑦ ᐊᐅᓚᓂᐅᔪᖅ ᐱᔭᕇᓛᖅᓱᒍᓗ ᑕᕝᕙᓂ ᐊᕐᕌᒍᒥ.  

 
ᐅᐱᓐᓇᖅᑐᖅ ᐃᓕᑕᕆᔭᐅᔾᔪᑏᑦ 

 

ᑐᙵᕕᒃ ᓇᓗᓇᐃᖅᓯᒍᒪᕗᖅ ᐊᔾᔨᐊᖏᑦᑐᒥᒃ ᐃᖏᕐᕋᓯᒪᓂᖓᓂᒃ ᒪᑖᒻ ᐃᖅᑲᖅᑐᐃᔨ ᕙᕗᓕ ᕗᕋᐅᓐ ᐃᓅᒍᓐᓃᔪᔪᖅ ᒫᑦᓯ 2021−ᒥ. 
ᐃᓕᑕᕆᔭᐅᔾᔪᑏᑦ ᓴᖅᑭᖅᑕᐅᓚᐅᖅᓯᒪᔪᑦ 2011−ᒥ ᐃᖅᑲᐅᒪᔾᔪᑕᐅᑦᓱᑎᒃ ᐃᖅᑲᖅᑐᐃᔨ ᕗᕋᐅᓐᒥᒃ, ᐃᖅᑲᖅᑐᐃᔨᐅᔪᔪᖅ ᓄᓇᕗᒻᒥ 
ᐱᒋᐊᖅᓱᓂ 1990 – 2009-ᒧᓄᑦ ᐃᖅᑲᖅᑐᐃᔨᒻᒪᕆᕈᖅᑎᑕᐅᓚᐅᖅᓯᒪᑦᓱᓂ ᓄᓇᕗᒻᒥ ᐃᖅᑲᖅᑐᐃᔨᓄᑦ ᓄᓇᕗᑦ ᓴᖅᑭᖅᑕᐅᒻᒪᑦ. 
ᐅᐱᓐᓇᖅᑐᖅ ᐃᓕᑕᕆᔭᐅᔾᔪᑏᑦ ᓴᖅᑭᖅᑕᐅᓯᒪᔪᑦ ᐃᖅᑲᐅᒪᔾᔪᑕᐅᑦᓱᑎᒃ ᐃᖅᑲᖅᑐᐃᔨ ᕗᕋᐊᓐ ᐊᑭᓕᖅᑐᑕᐅᒐᓂ ᐃᑲᔪᖃᑦᑕᖅᓯᒪᓂᖓᓂᒃ 
ᓄᓇᕗᒻᒥ ᓄᓇᓕᓐᓂ, ᑐᓂᒪᓂᖓ ᐃᓅᓯᕐᒨᖓᔪᓄᑦ ᒪᓕᒐᓕᕆᓂᕐᒧᑦ, ᐊᒻᒪᓗ ᑐᓂᒪᓂᖓᓄᑦ ᐱᓕᕆᖃᑎᖃᖅᓱᓂ ᐅᑭᐅᑭᑦᑐᓂᒃ.  

ᐅᐱᓐᓇᖅᑐᖅ ᐃᓕᑕᕆᔭᐅᔾᔪᑏᑦ ᐊᐃᑦᑑᑕᐅᔪᙱᑦᑐᑦ 2020−ᒥ ᐱᔾᔪᑕᐅᑦᓱᑎᒃ ᓄᕙᓐᓇᕐᔪᐊᕐᒧᑦ ᐊᑦᑐᐊᔪᑦ. ᐃᓕᑕᕆᔭᐅᓂᕐᒧᑦ ᐊᐅᓚᓂᐅᔪᑦ 
ᐱᒋᐊᖅᑎᑕᐅᒃᑲᓐᓂᔪᔪᑦ 2021 ᐊᕐᕌᒍᖓᓂᖁ, ᓂᕈᐊᕋᑦᓴᐃᓪᓗ ᑕᙵᓱᑦᑎᑕᐅᔪᑦᓱᑎᒃ ᐅᑭᐅᑦᑐᓐᓄᑦ ᑕᒪᒃᑮᓐᓄᑦ ᐊᕐᕌᒎᓐᓄᑦ. ᑕᒪᓐᓇ 
ᐊᐅᓚᓂᐅᔪᖅ ᐊᑑᑎᔭᐅᔪᔪᖅ ᐅᑭᐅᖓᓂ 2022. 17 ᐊᐃᑦᑐᖅᑕᐅᔪᔪᑦ ᐃᓘᓐᓇᖏᓐᓂᒃ ᐊᕕᑦᑐᖅᓯᒪᓂᐅᔪᓂᒃ ᓄᓇᕗᒻᒥ. 
ᑐᑭᓯᒋᐊᒃᑲᓐᓂᕈᓐᓇᖅᑐᑎᑦ ᐃᑭᐊᖅᑭᕕᑦᑎᓐᓄᑦ ᑭᓇᒃᑰᓂᕐᒪᖔᑕ ᓵᓚᖃᖅᑐᑦ.  

 
 
 

ᐊᓯᖏᑦ 

ᐃᑭᐊᖅᑭᕕᒃ: ᑐᙵᕕᒃ ᐃᑭᐊᖅᑭᕕᖃᖅᑐᖅ ᐆᒥᖓ: www.nunavutlawfoundation.ca. ᑐᑭᓯᒋᐊᒃᑲᓐᓂᕈᒪᒍᕕᑦ ᐱᓕᕆᐊᑦᑎᓐᓂᒃ ᐊᕐᕌᒎᑉ 
ᐃᓗᐊᓂ, ᑕᑯᒋᐊᙳᐊᑕᖅᓯᓐᓇᕆᑦ ᑐᓴᖅᐸᓪᓕᐊᑎᑦᓯᒍᑏᑦ ᑐᓴᕋᑦᓴᐃᓪᓗ ᐃᑭᐊᖅᑭᕕᖓᑦ. 

ᑮᓇᐅᔭᖅᑑᑏᑦ: ᐊᕐᕌᒍᒥ ᐊᓂᒍᖅᑐᒥ, ᖃᐅᔨᓴᖅᓯᒪᔭᕗᑦ ᑮᓇᐅᔭᖅᑑᑎᐅᓯᒪᔪᑦ ᐃᓘᓐᓈᒍᓪᓗ ᓈᒻᒪᒋᑦᓱᒋᑦ ᐊᓯᔾᔨᕐᓂᕆᔭᖏᑦ ᐱᔨᑦᓯᕋᐅᑏᑦ. 
ᑕᕝᕙᓂ ᐊᕐᕌᒍᒥ ᑮᓇᐅᔭᓄᑦ ᓇᓕᖅᑲᐃᑦ ᓇᓗᓇᐃᖅᓯᓂᐊᖅᑐᑦ ᐅᑎᕐᕕᐅᓂᖏᓐᓂᒃ ᑐᙵᕕᐅᑉ ᑮᓇᐅᔭᖅᑑᑎᖏᑦ. ᐅᑎᖅᑐᑦ ᑮᓇᐅᔭᖅᑑᑎᓂ 
ᐊᕐᕌᒍᒥ ᑕᑯᑦᓴᐅᑎᑦᓯᔪᑦ ᖃᓄᐃᓕᖓᓪᓚᕆᓐᓂᖓᓂᒃ ᑲᓇᑕᒥ ᖃᑭᒪᓇᓱᐊᕐᓂᐅᑉ ᐊᕐᕌᒍᖓᓂ 2021.  

ᑮᓇᐅᔭᐃᑦ ᐃᑖᔪᑦ: ᑐᙵᕕᒃ ᑭᓪᓕᖃᖅᑐᓂᒃ ᐊᕐᕌᒍᒥ ᑮᓇᐅᔭᓄᑦ ᐃᑖᕕᐅᔪᑦ. ᐃᓗᐃᒃᑲᐅᓈᖅᓯᒪᔪᑦ ᐊᐅᓪᓛᖅᑎᑕᐅᓯᒪᔪᑦ ᑐᙵᕕᒻᒧᑦ 
ᐊᕕᒻᒪᑕ ᓄᓇᑦᓯᐊᕐᒥ ᑲᑎᑦᑐᑦ ᑮᓇᐅᔭᖅᑑᑎᒋᓯᔭᕗᑦ. ᒥᑭᓂᖅᐹᖅᒻ ᐊᕐᕌᒍᒥ ᕿᑐᕐᖏᐅᕈᑎᓅᖔᔪᑦ ᐸᐸᑕᔪᓪᓗ ᐊᑭᓕᖅᑕᐅᕕᒋᕙᒃᑲᖏᑦ 
ᐊᑐᖅᐸᑦᑕᕗᑦ ᐃᓕᑕᕆᔭᐅᔾᔪᑎᓄᑦ ᐊᓯᖏᓐᓂᓪᓗ ᑮᓇᐅᔭᖃᖅᑎᑦᓯᓂᐅᒍᓐᓇᖅᑐᓄᑦ. ᐊᕐᕌᒍᖓᓂ 2021, ᑲᑎᒪᔩᑦ ᐱᕙᓪᓕᐊᑎᑦᓯᓯᔪᔪᑦ 
ᐊᐅᓚᔾᔭᒋᐊᕐᓂᕐᒧᑦ ᐸᕐᓇᐅᑎᓂᒃ ᑮᓇᐅᔭᖅᓯᐅᑲᓐᓂᕈᑎᒋᓱᒍ ᒪᓕᒐᓕᕆᓂᕐᒧᑦ ᑐᙵᕕᒻᒧᑦ. ᑲᑎᒪᔩᑦ ᓂᕆᐅᑦᑐᑦ ᑕᐃᒫᑦᓯᐊᖅ 
ᐊᐅᓚᔾᔭᒋᐊᕈᑎᖃᕈᑎᒃ ᐊᕐᕌᒍᓂ ᖃᑦᓯᒐᓛᓂ ᐊᒡᒋᖅᑐᓂ ᑕᑯᒍᑕᐅᓂᐊᖅᑐᑦ ᖄᖓᒍᒃᑲᓐᓂᖅ ᑮᓇᐅᔭᓂᒃ ᐊᑐᐃᓐᓇᐅᓕᖅᑎᓪᓗᒋᑦ 
ᑐᙵᕕᒻᒧᑦ ᑎᑭᐅᑎᓗᓂ ᑎᓕᔭᐅᔾᔪᑎᒋᓯᒪᔭᖓᓄᑦ.   

ᑐᓴᐅᒪᖃᑦᑕᐅᑎᓃᑦ: ᖃᐅᔨᓴᑦᓯᐊᐸᑦᑐᒍ ᑲᔪᓯᔪᒥᒃ ᑐᓴᐅᒪᑎᑦᓯᓂᕐᒥᒃ ᓄᓇᕗᒻᒥ ᐃᓄᓐᓂᒃ ᐊᖅᑯᑕᐅᑦᓱᓂ ᐃᑭᐊᖅᑭᕕᕗᑦ, 
ᓂᕕᙵᖅᓯᒪᔪᖅᑎᒍᑦ, ᑕᖅᑲᐅᖓ ᑐᓴᕋᑦᓴᓕᕆᔨᑎᒍᑦ ᐃᓘᓐᓈᒍᓪᓗ ᑐᓴᐅᒪᑎᑦᓯᓂᒃᑯᑦ. ᖁᔭᒋᔭᕗᑦ ᐃᓘᓐᓇᑦᓯᐊᑎᒃ ᑎᒥᐅᔪᑦ ᐃᑲᔪᖅᐸᑦᑐᑦ 
ᑐᙵᕕᒻᒥᒃ ᖃᓄᑐᐃᓐᓇᖅ ᑮᓇᐅᔭᖃᖅᑎᑦᓯᑦᓱᑎᒃ. ᑐᙵᕕᐅᔪᖅ ᑲᔪᓯᓯᒪᔪᖅ ᑕᑯᑦᓴᐅᑎᑦᓯᑦᓱᓂ ᑐᓂᒪᓂᖃᕐᓂᕐᒥᓂᒃ ᐃᓕᑕᕆᔭᐅᓯᒪᔪᓄᑦ 
ᐅᖃᐅᓯᕐᓄᑦ ᓄᓇᕗᒻᒥ ᖃᐅᔨᓴᑦᓯᐊᕐᓂᒃᑯᑦ ᑐᓴᖅᑎᑦᓯᔾᔪᑎᕗᑦ ᐅᓂᒃᑳᓕᐊᕗᓪᓗ ᐊᕐᕌᒍᑕᒫᖅᓯᐅᑏᑦ ᐊᑐᐃᓐᓇᐅᒐᓗᐊᕐᒪᖔᑕ ᖃᓪᓗᓈᑎᑐᑦ, 
ᐅᐃᕖᑎᑐᑦ ᐃᓄᒃᑐᓪᓗ.   

 
ᒪᑦᓇ.  
ᓇᑯᕐᒦᒃ. 
ᖁᔭᓐᓇᒦᒃ. 
ᖁᐊᓇ. 
ᒪᖅᓰ.  
ᖁᔭᓐᓇᒦᒃ. 

 

 
 
ᓯᐊᕋ ᐊᕐᓇ’ᓈᖅ 
ᐃᑦᓯᕙᐅᑕᖅ, ᓄᓇᕗᒻᒥ ᒪᓕᒐᓕᕆᓂᕐᒧᑦ ᑐᙵᕕᒻᒥ 

ᐊᐃᑦᑑᑕᐅᔪᑦ ᐃᑲᔫᑏᓪᓗ $8,554 
 
ᐊᓪᓚᕝᕕᓕᕆᓂᕐᒧᑦ ᐊᑭᒋᔭᐅᔪᑦ $7,533 

 
 

ᑲᑎᑦᓱᑎᒃ $16,087 

ᓇᐃᓪᓕᑎᖅᓯᒪᔪᑦ ᐊᑭᓕᖅᓯᒪᔪᑦ


